
Dunia Fitnah Akhir Zaman
(13 November 2020M/ 27 Rabi’ulawwal 1442H)

Sidang Jemaah yang berbahagia

Seruan khutbah dari mimbar kepada hadirin dan diri sendiri, marilah
Bersama-sama kita mempertingkatkan ketakwaan kepada Allah SWT.
Mudah-mudahan takwa ini menjadi bekal pada hari kiamat yang tidak
boleh disangkal. Khutbah kita pada minggu ini membicarakan tajuk
Dunia Fitnah Akhir Zaman.

Hadirin yang berbahagia,

Allah SWT telah berfirman dalam surah Al- Asr:

Maksudnya ; “Demi masa!l. Sesungguhnya manusia itu berada dalam

kerugian. Melainkan (mereka) yang berpesan pesan dengan kebenaran,

dan (mereka) yang berpesan pesan dengan kesabaran.”

Kalimah ‘Al Asr’ dalam ayat ini menandakan kesuntukan dunia.
Menandakan seolah-olah dunia ini sedang berada di hujung waktu. Lalu,
Allah mengatakan manusia yang istigamah menegakkan kebenaran dan
berpesan dengan kesabaran, maka inilah golongan yang tidak akan rugi

pada fasa akhir zaman ini.

Mengapakah Allah SWT mengaitkan tentang masa yang telah berada di
penghujungnya, dengan kebenaran dan kesabaran? Ini sebagai isyarat

kepada kita bahawa dunia akhir zaman ini dipenuhi dengan ujian. Abu

s
Hurairah ra meriwayatkan bahawasanya Rasulullah % bersabda:

Maksudnya: “Tidak akan berlakunya kiamat sehingga diangkat ilmu,
banyaknya berlaku gempa, masa berlalu dengan pantas, terzahirnya

fitnah-fitnah dan banyaknya pembunuhan.” (Riwayat Al Bukhari).

Maksud Fitnah adalah sesuatu ujian, huru hara, bencana, atau sesuatu
yang membawa makna kufur. Maka segala bentuk kecelaruan, penipuan
dan bencana seperti Covid-19 ini terzahir satu peristiwa menjelang

Kiamat.

Hari ini fitnah akhir zaman melanda kehidupan kita dari segenap penjuru
dan ruang. Fitnah tidak mengenal orang besar atau peniaga jalanan.
Fitnah tidak membezakan orang jahil atau ilmuan. Fitnah tidak pernah
mengira lelaki atau perempuan, tua atau muda, kufur atau bertagwa. la
datang dan cuba menggugat iman agar tergelincir, menghasut umat agar

kucar kacir.
Hadirin yang Berbahagia,

Perhatikanlah! Betapa banyak kehidupan yang musnah angkara fitnah
dan penipuan akhir zaman. Dari sebesar besar benda, hingga sekecil kecil
perkara, dunia hari ini telah diselubungi oleh penipuan. Pada hari ini,
sukar untuk kita mendapatkan berita yang benar, kewujudan aplikasi

media sosial yang tidak terbendung, menyebabkan bercampur aduk



maklumat yang sahih dan palsu, hingga umat jadi keliru, siapa teman

siapa seteru.

Umat Islam berbalah hanya kerana satu dua video di media sosial yang
pendek di media sosial. Kita mula bercakap dan menjatuhkan hukum,
seterusnya menyebarkan aib, hingga tercetus perbalahan dan fitnah,
hingga berlaku saman menyaman. Akhirnya ia tidak mendatangkan apa
apa keuntungan, melainkan kerugian sahaja. Allah SWT berfiman di

dalam Al Quran, surah Al Hujarat ayat 6:

Maksudnya: “Wahai orang-orang yang beriman! Jika datang kepada
kamu seorang fasik membawa sesuatu berita, maka selidikilah (untuk
menentukan) kebenarannya, supaya kamu tidak menimpakan sesuatu
kaum dengan perkara yang tidak diingini dengan sebab kejahilan kamu
(mengenainya) - sehingga menjadikan kamu menyesali apa yang kamu

telah lakukan” .



Hadirin yang dimuliakan,

Hari ini angkara penipuan dan fitnah, telah berapa banyak rumahtangga
yang musnah, hubungan kekeluargaan yang punah, silaturrahim yang
terpisah, dan airmata yang yang tertumpah. Malangnya, fitnah akhir
zaman yang sepatutnya dihindari,namun ramai yang berpusu- pusu
terjun ke dalamnya. Maka jadilah kehidupan dunia hari ini, tenat dan

melarat.

Penipuan bukan sahaja di pentas politik besar, ia turut berlaku di dalam
pasar, atau dihujung jari, atau didalam kamar sendiri. Apa yang lebih
dikesalkan, kadangkala produk kesihatan pun, ditipu maklumatnya, oleh
iklan dan peranan media maya. Minuman yang dipenuhi gula dikatakan
berkhasiat, snek yang dipenuhi kimia dikatakan makanan berzat. Begitu
juga ramai yang telah terpedaya dengan aktiviti scammer. Macau
scammer misalnya telah mengakibatkan kerugian jutaan ringgit

disebabkan penipuan atas talian.

Sukar bagi kita untuk mendapatkan kebenaran hinggakan apa yang batil

itu akan terlihat benar dan yang benar itu sukar dipastikan. Abu Hurairah

P
ra meriwayatkan bahwasanya Rasulullah % bersabda:

“Bersegeralah kamu melakukan amal soleh sebelum datangnya fitnah

yang seperti potongan-potongan malam yang gelap gelita. laitu



seseorang yang pada waktu paginya beriman, tetapi dipetang hari sudah

menjadi kafir.” (Riwayat Muslim)
Sidang Jemaah yang dirahmati Allah,

Segala fitnah dan penipuan yang menyebabkan segala huru hara hari ini,
paling tidak mampu dikurangi dengan masing masing bermuhasabah,

berlaku jujur dan mendaulatkan kebenaran. Jujurlah dalam kepimpinan,

iz
peniagaan dan kehidupan. Kerana sabda nabi %

Maksudnya: “Tinggalkanlah apa yang meragukanmu kepada sesuatu
yang tidak meragukan kamu kerana kebenaran atau kejujuran itu adalah
ketenangan dan sifat dusta itu mendatangkan keraguan.” (Riwayat

Tirmidhi)

Sidang Jemaah yang dimuliakan,

Barangkali hari ini kita gembira mencipta dan menyebar penipuan dan
fitnah, dilain kali mungkin kita pula yang menjadi mangsa. Justeru jadilah
kita muslim yang hebat, demi membentuk umat yang kuat, agar bila

datang fitnah yang lebih besar yakni dajjal, kita tidak mudah tergugat.



Mengakhiri khutbah, mimbar ingin menyeru agar kita memberi

perhatian kepada beberapa perkara berikut:

Pertama: Senantiasa menyelidiki setiap maklumat dan berita yang

sampai kepada kita, terutamanya di media sosial.

Kedua: Tidak menjadi terlalu taksub terhadap sesuatu kelompok
kumpulan atau pertubuhan hingga menyebabkan terputusnya

silaturrahim.

Ketiga: Menjauhkan diri dari fitnah, atau terlibat menjadi salah seorang

yang mencetuskan fitnah.

Dan akhir sekali: Mendekatkan diri kepada Allah SWT dengan solat,

berdoa agar diri serta keluarga dilindungi dari bahaya fitnah akhir zaman.

Sidang Jumaat yang dirahmati Allah,

Saya berpesan kepada tuan-tuan dan diri sendiri, supaya bertagwa
kepada Allah SWT dengan mematuhi segala perintah-Nya dan menjauhi
segala larangan-Nya.

Pada saat yang penuh barakah ini, marilah kita lafazkan kalimah <yissl.
Kita panjatkan setinggi-tinggi kesyukuran atas segala nikmat-Nya
termasuklah harta-benda yang dikurniakan Allah SWT.



Di samping itu, marilah kita memperbanyakkan selawat ke atas Nabi
Muhammad & sebagai melaksanakan perintah Allah SWT dalam Surah
al-Ahzab ayat 56:

“Ya Allah, jadikanlah kami orang-orang yang mendirikan solat secara
berjemaah serta menunaikan zakat dan wakaf tunai melalui agensi
milik penuh Majlis Agama Islam Pulau Pinang (MAINPP) iaitu Zakat
Pulau Pinang dan Wakaf Pulau Pinang (WPP).

Ya Allah, rahmatilah mereka yang sentiasa mengutamakan kebajikan
sosial melalui instrumen zakat dan wakaf. Berkatilah hidup mereka
yang sentiasa memudahkan kehidupan masyarakat.”

